
GOUVÈNÈ CUOMO ANONSE KONFIMASYON MARK D. GEARAN KÒM PREZIDAN KOMISYON JWÈT AZA 

ETA NEW YORK 

Prezidan Hobart and William Smith Colleges ak Prensipal Konseye Prezidan Bill Clinton pral dirije ajans 

ki reglemante tout jwèt aza nan New York, san bliye kazino yo 

 

Gouvènè Andrew M. Cuomo jodi a te anonse Sena eta a konfime nan majorite li nominasyon Mark D. 

Gearan kòm Prezidan Komisyon Jwèt Aza New York ki reglemante tout aspè ak aktivite jwèt aza nan eta 

a, san bliye devlopman kazino nan Rejyon Nò New York. 

 

Prezidan Gearan se prezidan Hobart and Williams Smith Colleges nan Geneva, N.Y., yon pozisyon li okipe 

pandan 15 lane ki sot pase yo. Anvan sa, li te dirije Peace Corps epi te travay kòm asistan Prezidan an, 

direktè kominikasyon ak chef kabinè adjwen Prezidan Bill Clinton.  

 

“Mwen kontan akeyi Mark Gearan, yon lidè rekoni ak plizyè lane esperyans jesyon nan sektè piblik ak 

prive, pou sèvi kòm Prezidan Komisyon Jwèt Aza a,” te deklare Gouvènè Cuomo. “Jwèt kazino genyen 

yon kapasite pou kreye plizyè milye nouvo dyòb nan Rejyon Nò New York, pandan l ap bay plizyè milyon 

dola nan lekòl ak gouvenman lokal nan tout eta a. Plizyè dizèn lane sèvis piblik Mark yo ak bèl travay pou 

l dirije Hobart and William Smith Colleges pral reprezante yon kokenn valè nan nouvo pòs sa, epi mwen 

remèsye li dèske lap bay tan li pou syeje nan Komisyon Jwèt la.” 

 

“Mwen santi mwen onore pou jwe wòl enpòtan sa ki pral ede mennen devlopman ekonomik ki nesesè 

anpil atravè Eta New York,” te deklare Prezidan Gearan. “Mwen remèsye Gouvènè Cuomo pou 

konsiderasyon li bay nominasyon sa, ak Sena a tou pou konfimasyon rapid li bay la. Kòlèg mwen yo ak 

mwen gen anpil travay pou n fè epi mwen pa ka tann pou m kòmanse.” 

 

Ak konfimasyon Sena a bay Prezidan Gearan lan, Komisyon Jwèt la pral gen pwochen reyinyon li nan dat 

12 mas pou anteprann plizyè bagay enpòtan, tankou nominasyon manm Konsèy Lokalizasyon Entalasyon 

Jwèt yo ak adopsyon règleman sou medikaman pou cheval pou pote inifòmite nan sektè kous cheval la.  

 

Anplis wòl li kòm prezidan Hobart and William Smith Colleges, direktè Peace Corps ak Prensipal Konseye 

Prezidan Clinton, Prezidan Gearan (manda 5 lane kap fini 31 janvye 2019) okipe plizyè wòl direksyon nan 

sèvis piblik, tankou divès komite edikasyon siperyè ak òganizasyon ki gen reyònman entènasyonal.  

 

Prezidan Gearan jwenn nominasyon nan men Komisyon Sant Politik Bipatizan an sou Refòm Politik, ki 

chita sou rekòmandasyon politik sou refòm sistèm elektoral ak ankourajman pou plis sèvis piblik.  Li se 

yon ansyen manm Konsèy Mezon Blanch pou Solisyon Kominotè, yon gwoup lidè nan plizyè domèn ki te 

jwenn nominasyon nan men Prezidan Barack Obama pou rekòmande solisyon kolektif pou ogmante 

angajman sivik. Antanke prezidan Talloires Network Steering Committee, yon asosyasyon entènasyonal 

ki gen plis pase 200 enstitisyon sou sis kontinan ki angaje yo pou ranfòse wòl sivik ak responsablite 

sosyal edikasyon siperyè, li ankouraje yon kilti sèvis mondyal.  

 

Prezidan Gearan abite nan Geneva kote li syeje nan konsèy konsiltasyon Happiness House Foundation, 

Ontario ARC ak Geneva Community Center. Prezidan Gearan se yon natif natal Gardner, Mass., li te pran 

yon lisans nan gouvenman cum laude nan Harvard University ak diplòm avoka li nan Georgetown 

University. Li resevwa 12 grad onorifik. 

 

Wòl reglemantè Komisyon Jwèt Eta New York la gen ladann sipèvizyon tout kous cheval ak miz pou 

parimityèl, jwèt Endyen category III, enstalasyon tèminal lotri videyo sou sikwi kous, lotri eta a, jwèt 

byenfezansw ak jwèt komèsyal ki pral genyen yo. 

 

Prezidan Gearan vinn ajoute sou manm John A. Crotty, John J. Poklemba, Barry Sample ak Todd R. 

Snyder pou konplete senk nominasyon Gouvènè a nan Komisyon an.  

